
■ L’AURA

Aura detg sulegliva

■ NOVITADS WWW.RTR.CH

Polizia da Cuira
La polizia da Cuira ha duvrà gas
lacrimogen suenter in concert
d’ina gruppa da Punk en il «Pa-
lazzo». Perquai ch’ina gruppa da
40 fin 60 persunas na vuleva betg
bandunar il Palazzo han ils ser-
vetschs da segirezza clamà la poli-
zia. Encunter quella han ils
«punks» alura bittà rauba. Per-
quai che nagin è vegnì blessà saja
nagin vegnì denunzià, commu-
nitgescha la polizia da Cuira.

Pantangada a Zezras
La polizia ha gì d’intervegnir
duas giadas glindesdi en damaun
pervi da patangadas en la halla
d’events en la zona d’industria a
Zezras. Quai scriva la polizia
chantunala. Omaduas giadas ha
la polizia pudì calmar la situa-
ziun. Las persunas ch’eran invol-
vadas en las dispitas eran per part
ferm alcoholisadas. Tar ina persu-
na ha la polizia chattà armas betg
lubidas.

Votaziun electronica
ha gì success

Il Grischun è cuntent cun la par-
ticipaziun a la votaziun electroni-
ca dals Grischuns en l’exteriur.
Radund in terz dals bun 700 Gri-
schuns en l’exteriur saja sa parti-
cipà, quai ha ditg Walter Frizzoni
sin dumonda dal Radio Ru-
mantsch. Igl è stà l’emprima vo-
taziun electronica per ils burgais
en l’exteriur da las vischnancas da
pilot Cuira, Domat, Tavau, Mu-
stér, Flem e Poschiavo. Per l’onn
proxim quinta il chantun da pu-
dair schlargiar la purschida per
tut ils Grischuns en l’exteriur,
quai fissan radund 2500 persu-
nas.

Energia da Holcim
Il producent da cement Holcim a
Vaz Sut installescha in sistem per
producir electricitad or da sia
chalira persa. Sco quai ch’il con-
cern da cement ha communitgà
produceschia il sistem dapli che
10 uras gigawat ad onn, senza
producir CO2 supplementar.
Cun l’electricitad producida pon
vegnir furnidas radund 2000 cha-
sadas cun forza electrica. Il nov
sistem duess vegnir mess en
funcziun la fin da l’onn proxim.

Custs da sanadad
Il KOF, il post per la perscrutazi-
un da la conjunctura a l’ETH ha
orientà oz co ils custs en il sectur
da sanadad sa sviluppeschan fin
l’onn 2012. Ils custs pudessan cre-
scher era durant ils proxims dus
onns, dentant per pli pauc che du-
rant ils onns 2008 e 2009.

(lq) La fundaziun «Musica e giu-
ventetgna» arranscha questa
emna en il Grischun divers con-
certs cun giuvens victurs da
premis musicals ord l’Europa.
L’emprim concert ha lieu questa
saira a las 19.30 en l’auditori da
la Banca chantunala a Cuira, ul-
teriurs concerts suondan mesem-

na a las 20.00 a Puntraschigna e
venderdi a las 20.00 en la sala
Künzli a Tavau. Sin lur turnea en
Grischun vegn l’ensemble ad in-
terpretar ovras classicas accumpa-
gnadas cun violina e clavazin.
Dapi 15 onns s’engascha la fun-
daziun per la promoziun da giu-
vens talents musicals.

Musica e giuventetgna

Ils giuvens stipendiads sa legran da lur turnea da concert en il Grischun.
MAD

La Partida populara svizra ha
savì mobilisar ses votants.
Quai è ina conclusiun dal re-
sultat da la votaziun per l’ini-
ziativa da repatriament. Er en
il Grischun han las regiuns, nua
che la Partida populara è ferma,
ditg gea a quella iniziativa, per
exempel il Partenz ed ils
Tschintg Vitgs. Dentant il re-

sultat stretg cun ina differenza
da 3000 vuschs mussa ch’il Gri-
schun n’è betg stà unì. Quai che
dat en egl è che blers Ru-
mantschs han gì resalvas. Ils
blers votants da la Surselva, dal
Surses e da l’Engiadina han
numnadamain ditg na. Plina-
vant han er lieus gronds sco
Cuira e Tavau refusà l’iniziativa.

Rumantschs han gì resalvas

■ (lq) Il concert che ha lieu
questa saira a las 20.00 en la ba-
selgia da s. Martin a Cuira stat
cumplainamain en l’ensaina da

Nadal e da la musica populara.
L’interpret principal da questa
sairada musicala è il «Engel
Chörli Appenzell» che è in dals

megliers chors da jodladers da
la Svizra. A cooperar vegnan il
duo Capricorn e la furmaziun
«Davoser Ländlerfründa».

Concert da Nadal cun musica populara a Cuira
KEYSTONE

DA SILVIO CAMENISCH

Ussa guarda il timun
da la chasa editura

rumantscha plain quitads
en il tschiel cuvritg da las
ediziuns. Speranza spe-
ranza n’avain nus betg
tuttenina in cas Rappaz
en la scena ed en chasa. I
fiss bain pussaivel, i na
fiss betg bain nunpussai-
vel ch’in spinner betg re-
sguardà, refusà, cun sia
racolta tardiva – Spätlese
– vegniss sin l’idea sturna
da cumenzar ina chauma
da la fom, cun si’autoin-
scenaziun da martiri far
loma l’editura e ses umens
davos e dunnas, jau ma-
negel en stiva davos.

La chasa editura cun
management e cum-

petenza ha enorma re-
sponsabladad ch’i sortia
be products cun label da
qualitad declerada dals
experts. Quai na chape-
schan betg tuts fissgugent,
garantì 97%, be 3% pon
siglir si qua. Jau cun mias
chommas curtas na tutg
segir betg tar ils davos.
Jau fissgugent perfin si-
glissgugent dastg schon
tradir dad avair empruvà
ma crudà giu u vegnì bit-
tà giu?, grev da dir pir
suenter, sco ch’i saja, segir
ord tuttas fatschentas e
tractandas fin almain ils
2999. Das erste Mal tat’s
noch weh / beim zweiten
mal nicht mehr so sehr /
und heut weiss ich daran
/ stirbt man nicht mehr.
(Lazlo&Waggershausen)

Nun ch’ins fatschia
sco querulant Rap-

paz, cuttizza or il sistem
uschè lunsch ch’i vegn,
jau manegel tragic. Mus-
sass ins betg adina tut en
las medias, na vegnissan
tuts er betg sin l’idea da
cuttizzar or uschia l’editu-
ra. Den Verlag. L’editura e
ses portavusch davos n’èn

betg d’envilgiar. Quai na
chapescha ussa nagin.
Sind also nicht zu benei-
den. Ston persunas dador
la scena, dastgan ellas
tschantschar da clitg,
savair ch’entaifer la scena
regia in clima fitg fitg
agressiv da surviver en in
clima fitg fitg criv, nua
che l’individi anc uschè
flaivel sa dosta fin il davos
suspir e respir.

Tge chaussas, da quai
n’han ins mai vis.

Fissgugentauturs auturas
stattan en colonnas qua-
druplas davant isch da la
chasa editura Reichsgasse
fin lunsch lunsch dador la
chasa da medias Las-Alps-
infoteca futura nagliur da
vanagloria, wieso denn?,
spetgan sin access. Ve-
gnan betg en. Bloccà, bar-
ricadà. Nus avessan qua
racoltas temprivas, er tar-
divas – Frühundspätlesen
– faschessan er gugent
cun noss products uschia
ediziuns sinopticas
rumantschastudestgas bi
actualas. Nus n’avessan
betg encunter, anzi fissan
en tschiel sch’i vegniss
realisà bittebitte! cun nos-
sas racoltas u cudeschs
electronics u e-books,
egual tge, basta insatge da
bestseller sin il Plattentel-
ler.

Nus savain ch’i vegn
massa tard da metter

sut il pignol da Nadal cun

la cd dals Furbaz actuala,
betg déja-vu, ma almain a
temp per la proxima mes-
sa pontificala da cudeschs,
quella vegn segir, cun ella
ils papas e la basa. Jau
mez betg resguardà na fa-
schess mai tras quai ch’in
Rappaz fa. Sun betg
sturn. Mias racoltas tardi-
vas èn uschia u uschia per
las vulps, di jau ina giada.
L’editura i na di betg
uschè crass, di bufatg, nus
na pudain tuppamain
betg prender Vossa racolta
schon in pau tardiva. Nus
i tramettain enavos sin
noss quint, intimain tutti-
na da cuntinuar cun la
producziun. Pertge betg?
Insatge betg en urden?
Fin uss adina savì bittar
giu noss product, gì me-
mia pauc. Chapesch jau
ussa betg!

Pertge betg na savain,
na pudain, na das-

tgain nus betg dir, stat
tuppamain francà en la
constituziun editoriala.
Ah uschia, n’hai jau betg
savì, uss i sa jau e ma tegn
vidlonder cun omadus
mauns. Tgi che n’ha betg
uss ina chasa editura sin
segir, n’ha betg uschè da-
bot ina (realisesch era jau)
curra sco maratonist adat-
tà per distanzas lungas
tras leas ed aleas – nun sa
metter en chaumas da la
fom e cuttizzar or l’editu-
ra davant dretgira, uschia
metter in ferm signal. Co
faschain nus quai il me-
glier? Ina reducziun mas-
siva sin fitg fitg paucs
exemplars relevants u ve-
gnin nus en clinch cun
ecologists? Il capo fiss far
sco sch’i na dess betg la
chasa. Ma quai s’accor-
schan ils 97% dador,
draussen vor der Tür,
tschientpro, anc n’èn els
betg dir morts! E la natira
umana sa esser lästig zaia,
cur ch’i va dir sin dir, tar
tuts Rappazs tuttina.

Cas Rappaz
■ GLOSSA

Christian Menn
baut zwei Brücken
in Abu Dhabi

Drei Frauen
bringen Mobilität
auf Bahnsteige
SO e BT pon ins retrair al kiosk

